
Vir solank as wat ek kan onthou, het ek 
elke jaar gesien hoe ‘n klomp jongmense 
aan die begin van die jaar belydenis aþ°. 
Vroe±r jare het belydenisaþegging nog in 
die oggenddiens plaasgevind en die be-
lydenisklasse is volgens predikantswyke 
ingedeel. Ek het nooit regtig oor belyde-
nisaþegging gedink tot ek self belydenis 
afgel° het nie, maar sedertdien gaan daar 
elke jaar baie gedagtes deur my 
kop wanneer ek die jongmense 
hoor ñJaò antwoord.

2008 se belydenisaþegging 
was ook nie anders nie. Dit klink 
baie indrukwekkend om te dink 
dat amper 80 jongmense op 3 
Februarie bely het wat God vir 
hulle beteken en dat hulle wil 
deel was van die gemeenskap 

			          Valize Scholtz van gelowiges in Lynnwood. Net wan-
neer ek breed wil glimlag hieroor, kom die 
onderlangse geskerts dat ons hierdie jong-
mense vanaand vir die laaste keer sien in 
my gedagtes op. Dis onmoontlik om nie te 
wonder hoeveel van ons nuwe belydende 
lidmate dit net gedoen het om hulle ouers 
gelukkig te hou nie. Het belydenisaþeg-
ging in die NG kerk nie maar net nog ‘n 
betekenislose ritueel geword nie?

Ek dink as ek van buite af na die groep 
gekyk het, sou hierdie gedagtes en die 
manier waarop die jongmense amper 
soos in ‘n produksielyn deur die kerk be-
weeg het, my baie meer gepla het. Geluk-
kig het ek die voorreg gehad om aan die 
begin van 2007 saam met hierdie groep 
te gaan kamp en om kort voor die be-
lydenisaþegging video-opnames van die 
onderskeie klasse te maak.

Hierdie tye het vir my die geleentheid ge-
gee om die mooi stories van die belyde-
nisklasse te hoor en die oomblike wat ‘n 
mens nooit sal kan beskryf nie, raak te 
sien. Wanneer ôn mens die broederskap 
van ds Pieter se klas aanskou en hoor dat 
die klomp jongmanne al jare lank vriende 
is, gee dit ôn mens hoop. Of wanneer ón 
mens hoor hoe opgewonde ds Zander 
se klas raak oor hulle nuwe kennis van 
Openbaring en Johannes dan besef ón 
mens hoe sinvol ôn belydenisjaar is. As 
ek dink aan die stuk of twintig matrieks 
wat almal vanjaar leiers van kategesek-
lasse is, besef ek dat baie van hierdie 
jongmense harder met hulle dade as met 
hulle monde bely.

Ek dink ons moet besef dat in ôn groot ge-
meente soos Lynnwood dit baie moeilik is 
om belydenisaþegging uniek, individua-
listies en besonder spesiaal te maak vir  
ón groep van 80 jongmense. Miskien moet 
ons besef dat om op ’n aand voor in ’n 
kerk te staan en met ’n mens se mond te 
bely wat God vir ’n mens beteken, dalk 
nie die belangrikste ding is nie, maar eer-
der of mens dit met jou lewe bely.



Die Universiteit van Pretoria het op Vrydag, 8 Februarie 2008 
sy 100ste verjaardag gevier en al die personeel is uitgenooi 
na ôn geleentheid in die Aula en na aþoop daarvan ôn piekniek 
op die grasperk voor die Ou Lettere-gebou. Di® oggend vertel 
’n kollega hoe mense van heinde en verre bel om te hoor of 
hulle van die eeufeeswyn of die roos wat spesiaal vir die ge-
leentheid gekweek is, kan bestel. En ek s° so ewe dit verbaas 
my dat mense so sterk voel oor hulle alma mater – dit speel 
nie juis ón groot rol in my lewe nie. 

Maar halfpad deur die toesprake en boodskappe van geluk-
wense val die skille van my oë en besef ek: dis ‘n grootse ver-
haal hierdie – en ‘n groot voorreg om deel te wees daarvan en 
van die volgende honderd jaar se storie.  

Die ervaring laat my nadink oor ander stories waarvan ek deel 
is en hoe ek dit beleef. Ek is ón Afrikaner (wel, my oupa was 
een) en ek is ón Christen. My identiteit word beµnvloed deur ôn 
lang geskiedenis wat ek nie help skep het nie, maar waarop 
ek nietemin op ón manier, hoe beskeie ook al, voortbou. Dit 
stem ‘n mens nederig as jy besef dat jy medeverantwoordelik 
is vir hoe die verhaal wat begin het toe die engele destyds 
aan die herders verskyn het, in 2008 gaan ontvou. Dis ón 
ongelooþike verantwoordelikheid, maar ook ón ongelooþike 
voorreg. 

Groete tot volgende maand
Desir®e Homann

Ons het ’n nuwe naam!
Die NG Gemeente Lynnwood sal voortaan bekendstaan as 
Lynnwood Andrew Murray. Dit volg nadat ôn nuwe kontrak 
onderteken is wat onder meer die verhouding tussen Lynnwood 
en Andrew Murray, wat tot onlangs as ’n wyk van Lynnwood 
beskou is, re±l. Volgens die kontrak is die Andrew Murray-ge-
meente wat in die kerkgebou in Whitestraat, New Muckleneuk, 
bedien word, nou ’n volwaardige bediening van die nuutsaam-
gestelde Lynnwood Andrew Murray gemeente.Die verander-
ing is ook die beweegrede vir die ontwerp van die nuwe logo 
waarop gemeentelede nog tot 22 Februarie vanjaar kommen-
taar kon lewer. Ons berig in volgende maand se Kleinkroniek 
oor die insette wat ontvang is. 
 

Die volgende gemeentelede was onlangs siek of in die 
hospitaal. Vinnige en volkome herstel word hulle toegebid: 
Gerrit van der Veen, Jan Lourens, Willem du Preez, Retief 
Meyer, Izak du Plessis en die kleinkinders van Frans en Ger-
da Human. 

Die volgende gemeentelede het onlangs geliefdes aan 
die dood afgestaan. Ons bid hulle vertroosting toe: Dirk en 
Jeanne van Niekerk, Louis du Plessis en gesin, Sarel Engel-
brecht & Adri Engelbrecht, Yvonne Scheepers, Willie & Del-
marie de Koker (vorige leraar).

Ds Cornelio Halisonne en sy vrou, Bertha, by een van ons 
uitreikspanne na Derre

Kerk in Mosambiek 
100 jaar oud!

Pieter Pienaar

Die Igreja Reformada in Mosambiek is vanjaar 100 jaar oud! 
Feesvieringe word vir die naweek van 4 tot 6 Julie beplan. Ons 
gemeente hoop om daar te wees en in die vreugde te deel.

Die bestaan van die Igreja Reformada vandag is niks minder 
as ón wonderwerk nie. Hierdie lidkerk van die NG familie is al in 
1908 deur Andrew Murray gestig. Die kerk het aanvanklik mooi 
gegroei, maar in 1922 het dit vir sendelinge daar onmoontlik 
geword om met hulle werk voort te gaan. Dit was hoofsaaklik as 
gevolg van die optrede van die Portugese owerhede onder die 
invloed van die Rooms Katolieke Kerk.

Groot was die verbasing van sendelinge soos Pieter Botha toe 
hulle ná die onttrekking van die Portugese regering uit Mosam-
biek in die sewentigerjare ontdek dat die Kerk deur die dekades 
voortbestaan en gegroei het – alles onder die leiding van plaas-
like ouderlinge! Sedert 1992 kon ons kerk weer formeel by die 
werk in Mosambiek betrokke raak, onder andere deur die oplei-
ding van predikante.

Ons Mosambiek-uitreikspan werk op die oomblik hard om ón 
besoek deur ds Cornelio Halisonne en sy vrou, Bertha, aan ons 
gemeente moontlik te maakï hopelik vroeg in Maart. Ons glo 
dat so ’n besoek nie net vir hulle tot seën sal wees nie, maar 
ook dat dit daartoe sal bydra dat die band tussen ons en die 
gemeente in Derre verder sal groei.

Ons kuierlokaal heet 
Koinonia!

Gemeentelede is gevra om ’n naam vir die nuwe voorpor-
taal en kuierlokaal wat op 20 Januarie ingelyf is, voor te stel. 
Die Kerkraad het die voorstelle oorweeg en op Koinonia be-
sluit. Koinonia is ón Griekse word wat 20 keer in die Bybel 
voorkom. Die prim°re betekenis is liefdevolle gemeenskap, 
diep verhoudings en mededeelsaamheid (fellowship, shar-
ing in common, encouragement). Die eerste voorkoms van 
die woord is die teks wat gebruik is by die inwyding van die 
nuwe gebou naamlik Hand 2:42 ñHulle het hulle heelhartig 
toegel° op die leer van die apostels en die onderlinge ver-
bondenheid, die gemeenskaplike maaltyd en die gebedeò. 
Die Christelike gemeenskaplikheid is die sleutel-aspek van 
die Christelike lewe en gemeentewees. Gelowiges in Chris-
tus kom saam in liefde, geloof en bemoediging. Die nuwe 
gebou bied ruimte vir die verdieping van verhoudings en vie-
ring van die lewe. 




